
КІРІСПЕ
Зерттеу жұмысының жалпы сипаттамасы. Диссертациялық жұмыс еліміздің тарихи-мәдени, әлеуметтік, саяси, демографиялық дамуы мен қауіпсіздігіне зор ықпалы бар тәуелсіздік жылдарындағы Қазақстандағы репатриация процесіне арналған.

Тақырыптың өзектілігі. ҚазКСР Жоғарғы Кеңесі 1991 жылдың 
16 желтоқсанында Қазақстан Республикасының өз территориясындағы бүкіл үкімет билігі өз қолында, ішкі және сыртқы саясатын дербес белгілейтін және жүргізетін демократиялық мемлекеттің тәуелсіздігін жариялады. Осы тарихи құбылыстан бастап, жас Қазақстан Республикасы маңызды этносаяси шараны жүзеге асыра бастады, оның басты айғағы қазақтардың репатриация процесі қоғам дамуының негізгі басымдылығына айналды.
Елбасы Н.Ә. Назарбаевтың бастамасы бойынша отандастарымыздың тарихи отанына оралу процесі, яғни репатриация процесі еліміздің тәуелсіздікке қол жеткен алғашқы кезінен бастау алды. Тарихтағы қазақ халқының этно-территориясы таяу заманға келгенде төңіректегі алып елдер тарапынан бөліске түскендіктен, қазақ халқының біраз бөліктері өздері отырған жерлерімен басқа елдің құрамына өткен. Сондай-ақ тарихи-саяси себептердің салдарынан алыс-жақын шетелдерге босып кеткен қазақ өкілдері, қазір көптеген мемлекеттерде өмір сүруде. 1990 жж. басында әлемде тек 3 мемлекет ғана репатриациялық іс-шараларды жүргізген болатын, бұлар Израиль, Германия мен Қазақстан. Ал қазіргі кезде репатриациялық процестер тек Израиль мен Қазақстанда жалғасуда, ал Германия бұл құбылысты тоқтатты. 
Кезінде шет елдерді паналап көшуге мәжбүр болған, енді атамекенге келуге ниет бірдірген бауырластарымыздың құқықтық жағдайын реттейтін алғашқы нормативті акті 1992 ж. 26 маусымда қабылданған «Иммиграция туралы» заң болды [1]. «Иммиграция туралы» заң этникалық қазақтардың көшіп келуінің ұйымдық мақсатын қамтамасыз ету және реттеудің, оларға жаңа жерде қолайлы жағдай жасаудың құқықтық негіздерін құрады.

Тәуелсіз ел болып, есімізді жиып, өз туымыздың желбіреген алғашқы жылдарда-ақ жат жердегі ағайын ел жаққа қарап елеңдей құлақтарын түрді. Өзінің тарихи Отанын таба бастаған өзге ұлттар секілді шет елдегі қазақтар да тарихи Отанына оралды. Бұл құбылыс әлі де жалғасын табуда. 

«Репатриация» дегеніміз - шетел территориясында өмір сүріп жатқан отан-дастарымыздың өзінің тарихи Отанына оралуы. 1997 ж. қабылданған «Халық-тың көші-қон туралы» заңында алғаш рет шеттен келген отандастарымызға оралман анықтамасы қолданылды. Бұл заңда айтылғандай: «Репатриант (орал-ман) – жалпы саяси қуғын-сүргін актілері заңсыз реквизициялау, күштеп ұжым-дастыру, ізгілікке жат – өзге де іс-әрекеттер салдарынан тарихи отанынан тыс-қары жерге қуылған және азаматтығынан айрылған, Қазақстан Республикасына тұрақты тұру мақсатымен ерікті түрде қоныс аударған байырғы ұлт адамы, сондай-ақ оның ұрпақтары» [2]. Ал 2003 ж. наурызда «Халықтың көші – қон туралы» заңға өзгерістер мен толықтырулар енгізіліп, Заңның 1-бабына сәйкес оралман дегеніміз ұлты қазақ, азаматтығы жоқ, Қазақстанда тұрақты мекендеу-ге келген шетелдіктер болып табылады. Репатриация процесінің Қазақстан Республикасына қажеттілігі: біріншіден, репатриация процесі еліміздегі демог-рафиялық ахуалды қалпына келтіруге және этникалық балансты өзгертіп, көші-қон шығынын толтырып, өткен жылдардағы этнодемографиялық сәйкессіздікті қалпына келтіреді; екіншіден тарихи шындықты орнатып, ұлттық бірігейлікті сақтаудағы маңызды қадам болып табылады; үшіншіден дамыған нарықтық қатынастар мен өзге ұлт арасында өмір сүрген отандастарымыздың бейімделу тәжірибесі қазақстандықтардың экономикалық менталитетінің модернизацияла-нуына  әсер ету мүмкіндігінің болуы. Төртіншіден, шетел қазақтарының қайма-ғы бұзылмаған қазақ тілі, әдет-ғұрып пен мәдениетті сақтауы, ұлтымыздың рухани байлығына үлкен үлес қосуы, сондай-ақ репатриация ұлттық идеяның құрамдас бөлігі ретінде ұсынылады [3]. Осы мәселелерді шешуге бағытталған репатриация процесін зерттеудің өзектілігі әрқашан да маңызды болып табылады.
Тақырыптың зерттелу деңгейі. Отандық тарихнамада көрсетілген мерзім-дегі Қазақстандағы көші-қон үрдісінің құрамдас бөлігі болып есептелетін репатриация мәселелеріне байланысты арнайы зерттеулер жеткілікті түрде жүр-гізілді деп айту қиын. Дегенмен де еліміз егемендік алып тәуелсіздікке қол жет-кізген шақтан бастап репатриация мәселесіне жеке арналмаса да біршама қара-лып, тоқталған ғылыми жұмыстар мен диссертациялық зерттеулер орын алған.

М.Б. Тәтімовтың еңбектерінде отандық тарихи демографияның өзекті мәселелері зерттеліп, халық саны, көші-қон мәселелері, оралмандардың орналасуы талданып, халқымыздың өсіп-өну, даму кезеңдері туралы нақты деректер келтіріліп, болжамдар жасалынған [4] .

Г.М. Меңдіқұлованың зерттеуінде тағдырдың тәлкегімен туған отанынан тыс жерлерде өмір сүруге мәжбүр болған қазақтардың тарихы мен бастан кешкен қоғамдық өзгерістерін, әлеуметтік-шаруашылық, экономикалық тұрмыс-тіршілігі. мен ұрпақтарының қазіргі күнгі жағдайлары сөз болған.

Аталған ғалымның «Казахская диаспора: история и современность» атты зерттеулерінде отандық және шетел мұрағаттарынан алған бұрын басылмаған құжаттар тарихи айналымға ұсынылған, ал саяси, экономикалық, демография-лық, мәдени және де басқа да үрдістердің дамуында маңызды рөл атқаратын мемлекетаралық көші-қон тарихын зерттеуге арналған Г.М. Меңдіқұлова мен 
Б. Ж. Атантаеваның 1860-1960 жж. Қазақстан мен Қытай аралығындағы көші-қон тарихына арналған, Қ.И. Қобландин мен Г.М. Меңдіқұлованың Өзбекстандағы қазақтардың тарихы және қазіргі кездегі дамуына арналған зерттеуінде тақырыпқа қатысты мәселелер орын алған. Бұл ғылыми еңбекте қазақстандық тарихнамада алғаш рет жинақталған, жүйеленген және сарапталған мұрағат құжаттары мен статистикалық материалдар негізінде Өзбекстан Республикасында өмір сүрген қазақтардың тарихы және қазіргі кезеңдегі жағдайлары туралы мәселелер кешенді зерттелген [5].
Г.М. Меңдіқұлованың Қазақстандағы оралмандардың бейімделу мәселеле-ріне арнаған мақаласын, Қазіргі Қазақстандағы Түркия қазақтарының репатриа-циясы; «Влияние социально-экономических факторов на динамику мигра-ционных процессов в Центральной Азии в начале ХХ века»; «Современные миграционные тренды между Казахстаном и Китаем» тағы басқа да мақалаларын айтуға болады [6].

Егемендік жағдайында Қазақстандағы демографиялық құбылыстарды зерттеуге арналған еңбектерде де репатриация мәселелері орын алған. 
М.Х. Асылбеков пен Ә.Б. Ғалидың Қазақстандағы кеңес дәуіріндегі демогра-фиялық ахуалға талдау жасаған еңбегінде, М.Х. Асылбеков пен Л.Х. Төлешова-ның [7] монографиялық зерттеуінде ХХ ғасырдағы демографиялық мәселелерге тарихнамалық талдау беріліп, көші-қон, репатриация процесіне де көңіл бөлінген.
З. Қинаятұлының екі кітаптан тұратын «Монғолиядағы қазақтар» монографиясы тарихи және социологиялық, статистикалық әр жақты зерттеулерге сүйене отырып Монғолиядағы қазақтардың тарихын зерттеуге арналған, өткен ғасырдың соңы, яғни тәуелсіздік алғаннан кейін атамекенге бет бұрған көштің алғашқы кезеңі қамтылса, «Монғолиядағы қазақтар. 2-кітап» тәуелсіздік жылдарындағы Монғолия мен Қазақстанда болған тарихи оқиғалар қарастырылған [8] ғылыми еңбектерінде Монғолия қазақтарының репатриация-сы жайында жазылған. 

Қазақстан егемендігін алғаннан кейінгі кезеңдегі елдегі көші-қон үрдістері-нің барысын, бағыттарын талдап, ерекшеліктерін саралаған, республикадағы демографиялық ахуалдың жағдайы баяндалған М.Х. Асылбеков пен 
В.В. Козинаның ғылыми зерттеуінде Қазақстанның тәуелсіздік алғаннан кейінгі кезеңдегі демографиялық өзгерістер мен оның барысы, маңызы қарастырылып ғылыми талдау жасалған. Осы аталған авторлардың бірлесіп шығарған «Народонаселение Казахстана в условиях суверенитета» ғылыми еңбегінде тәуелсіз Қазақстан халқының демографиялық өзгерістеріне жаңаша көзқарас-пен талдау жасалған [9]. 
Н.В. Алексеенко мен А.Н. Алексеенконың Қазақстандағы 1897 ж. бірінші халық санағынан кейінгі жүз жыл көлеміндегі тұрғындар санының 
қозғалысына арналған еңбегінде 1980-жж. соңынан басталған ел тұрғындары-ның санының азаю себептеріне талдау жасалынып, оның себептері қарастырылған [10, 44 бб.].
М.Х. Асылбеков пен А.И. Құдайбергенованың монографиялық зерттеуінде 1939-1959 жж. арасындағы Қазақстандағы халық санының өсіп-өнуіне, оның негізгі факторлары – табиғи қозғалыс пен механикалық қозғалыстың барысы мен салдарларына талдау жасалынып, осы кезеңдегі республика тұрғындары-ның демографиялық ахуалына ғылыми тұрғыда баға берілген [11].

А. Ғалидың мақалаларында халықтың көш-қоны, демография мәселелері жан-жақты қарастырылған [12]. 
Дегенмен де, тарих ғылымының зерттеу бағыттарының бірі болып табылатын көші-қон мәселелердің ішінде репатриация үрдісі арнайы зерттеу нысаны болған емес. Сондықтан, Қазақстан Республикасындағы репатриация үрдісінің жан-жақты зерттелуі кезеңдерге бөліне отырылып, алғаш рет осы диссертациялық жұмыста арнайы ғылыми зерделеніп отыр.

Зерттеудің мақсаты мен міндеттері. Бүгінгі таңда шетелдерде тұрып жатқан қандастарымыздың тарихи Отаны – Қазақстанға оралу мәселесі мемлекеттік деңгейде қаралып, заңды негіздер жасалынуда. Қазақстан республикасы тәуелсіздік алған күннен бастап шетелдегі сан миллион қазақтармен мәдени рухани салада байланыс жасауға, олардың атажұртқа оралуына мүмкіндік туғызуға айрықша назар аударылып келеді. 

Бүгінгі тақырыпта осы мәселелер мен репатриация процесі кезіндегі туын-даған маңызды мәселелер қамтылады. Репатрианттардың Қазіргі Қазақстандағы саяси, психологиялық және мәдени-рухани мәселелерін жан-жақты жүйелі зерттеу жұмысымыздың басты мақсаты. Қазақ репатриациясының қажет екенін, оның Қазақстанға жан-жақты тигізер пайдасы бар екеніне ғылыми тұжырымдар арқылы зерделеу. Осы мақсатты іске асыру үшін, мынандай міндеттерді орындауға талпындық: 

–  Кеңес заманындағы репатриация үрдісінің ерекшеліктерін айқындау.

– Дүниежүзі қазақтарының құрылтайының репатриация үрдісіне әсерін көр-сету мен құқықтық негіздерін сараптау; 

– репатриация үрдісінің барысын айқындау; репатрианттардың хал-жағдай-лары, олардың Отанына келгендегі кездестірген әртүрлі қиыншылықтары мен тыныс тіршілігін көрсету;
· қазіргі Қазақстандағы репатриация мәселесін зерттеу;
· репатрианттардың облыстар бойынша орналасуын айқындау;
– Қазақстандағы репатриация үрдісінің ерекшеліктері мен жетістіктерін ашып көрсету, оның әлеуметтік-экономикалық үрдістерге ықпалын қарастыру.

Зерттеу жұмысы 1930, 1950-1960 жылдардағы репатриация үрдісіне тарихи шолу жасай отырып, тәуелсіздік жылдарындағы репатриация үрдісін қарастырады. 
Зерттеу жұмысының деректік негізі. Тақырыпты ғылыми талапқа сай орындау үшін оған қатысты деректерді жан-жақты пайдалануға баса назар аударылды. Жарияланған және жарияланбаған деректер пайдаланылды. 
1 Мұрағат деректері. ҚР Орталық мемлекеттік мұрағаты, Қр президенті мұрағаты, Алматы облысы мемлекеттік мұрағаты қорларындағы құжаттармен жұмыстар атқарылды.
Қазақстан Республикасы Президентінің мұрағатының 141, 719, 708, 7, 5-Н, 75-Н қорларынан алынған мәліметтер пайдаланылды. Қазақстан Республикасы Президенті мұрағатындағы БК(б)П Қазақ Өлкелік Комитетінің қорында (141) кеңестік билік орнағаннан кейінгі уақыттағы ұжымдастыру, байларды тәркілеу-ге қатысты деректер, республикадағы халықтың ұлттық құрамы және қарым-қатынасы туралы құжаттық деректер сақталған. Қазақстан Комунистік Партия-сының Орталық Комитетінің қорында (708) көптеген қаулы-қарарлар, шешім-дер және басшылардың есептері жинақталған. Қор деректерінен Қазақстанда кеңестік кезеңде жүргізілген көші-қон қозғалысы, депортацияланып келгендер мен тың игеру кезінде елдің еуропалық бөлігінен келгендер жайында мәліметтермен қатар Қытай Халық Республикасынан келген қазақ, татар, дүнген, орыс, өзбектердің облыстар бойынша орналасуы туралы оларға көрсетілген көмектер, жүргізілген іс-шаралар мен олардың қорытындылары бойынша деректер сақталған. Қазақ шаруашылықтарының келуі және жүргізілген іс-шаралар туралы деректер 719 қорда да жинақталған. Сондай-ақ, мұрағаттың Қазақстан республикасы Жоғарғы Кеңесінің, Қазақстан Республи-касы Министрлер кабинетінің қорында (5-Н) қаулылар, шешімдер жинақталған, Қазақстан Республикасы президентінің аппараты. Іс басқармасы қорында (7) Қазақстандағы көш-қонға қатысты ақпараттық құжаттар сақталған. Сыртқы істер министрлігінің қорында (75-Н) ішкі аймақтық экономикалық, әлеуметтік жағдайларға байланысты ақпараттық құжаттар мен ТМД елдерінің 1994 жылға дейінгі сырты саяси бағытына қатысты материалдар жинақталған. Бұл қорларда Бірінші Құрылтайдағы Н.Ә. Назарбаевтың баяндамасының жобасы, екінші Құрылтайда елбасының жасаған баяндамасы, 1992 жылғы «Иммиграция туралы» заңын енгізу, әкімшілік-аймақтық өзгерістер туралы, Қазақстандағы көші-қон үрдістерін реттеу туралы, Дүниежүзі Құрылтайын өткізу және дайындық жұмыстарына қатысты құжаттар, «Қазақстан» қоғамының мәдени байланыстары жөніндегі, ТМД елдерінің мемлекетаралық көші-қон, еңбек жөніндегі консультативтік кеңесі туралы, көші-қон мәселелерін реттейтін Қазақстан Республикасы мен Ресей Федерациясы арасындағы келісім жобасы туралы, «Қазақстан республикасындағы паспорттық жүйе» туралы ҚР Заңының жобасы, «Қазақстан Республикасының азаматтығын алу тәртібін бегіту» қаулысы, Қазақстандағы көші-қон мәселелеріне қатысты жүргізілген іс-қағаздар т.б. құнды деректік құжаттар жинақталған.
Қазақстан Республикасы Орталық Мемлекеттік Мұрағатындағы Шеттегі отандастарымызбен мәдени қарым-қатынас жасайтын қазақ бөлімі қорында (2205) кеңес дәуірінде шеттегі отандастарымызбен қарым қатынас жасайтын «Қазақстан» қоғамының жүргізілген іс-шаралары, есепті жиналыстарының құжаттық мәліметтері сақталған.
Қазақстан Республикасының Алматы Облыстық Мемлекеттік Мұрағатының 972, 972 (жалғасы), 1078 қорларындағы деректерін молынан ғылыми айналымға тарта отырып, Алматы облысы мен аудандарындағы миграциялық процестер мен оралмандар туралы құнды мәліметтер алынды.

2 Заңдық  актілер. Қазақстан Республикасы Президентінің Жарғылары мен Үкімет пен басшы органдардың заңдық актілері, ережелері, заңдық құжаттар пайдаланылған. Атап айтқанда, Қазақстан Республикасының Конституциясы, 1992 жылғы 26 маусымдағы «Иммиграция туралы» заң, «Халықтың көші-қоны туралы» Заңы (1997 ж. 13 желтоқсан), ҚР көші-қон саясатының Тұжырымдамасы (2000 ж. 5 қыркүйек), ҚР көші-қон саясатының 2001-2010 жж. арналған салалық Бағдарламасы (2001 ж. 29 қазан), «1996 жылға арналған көшiп келу квотасы туралы» Қазақстан Республикасы Президентiнiң 1996 ж. 
24 сәуiрдегі № 2959 Жарлығы, Қазақстан Республикасы Үкiметiнiң 1997 ж. 
22 сәуiр № 622 қаулысы, Қазақстан Республикасы Президентiнiң 1998 ж. 
3 сәуiрдегi № 3894 «1998 жылға арналған көшiп келу квотасы туралы» Жарлығы, Қазақстан Республикасы Президентінің 1999 ж. 3 мамырдағы № 128 Жарлығы, Қазақстан Республикасы Президентінің № 406 2000 ж. 17 маусым-дағы Жарлығы, Қазақстан Республикасы Президентінің 2001 ж. 11 маусымдағы № 628 Жарлығы, Қазақстан Республикасы Президентінің 2002 ж. 16 қыркүйек-тегі № 945 Жарлығы, Қазақстан Республикасы Президентінің 2003 ж. 10 ақпан-дағы № 1017 Жарлығы, Қазақстан Республикасы Президентінің 2004 ж. 27 жел-тоқсандағы № 1508 Жарлығы, Қазақстан Республикасы Үкіметінің 2008 ж. 
15 ақпандағы № 137 Қаулысы, Қазақстан Республикасы Үкіметінің 2009 ж. 
22 қаңтардағы № 32 Қаулысы, мен «Нұрлы көш» Бағдарламасы және т.б. 

3 Статистикалық материалдар. 1989 жылғы және тәуелсіз Қазақстан Республикасындағы 1999 жылғы алғашқы халық санақтарының материалдары мен қорытындылары, ағымдағы статистикалық материалдар қамтылып, 2009 ж. екінші ұлттық халық санағының  алдын ала есептеулерінің баспасөз беттерінде жарияланған мәліметтері пайдаланылды.
4 Экспедиция материалдары. 2003 жылы репатрианттар жиі орналасқан Алматы облысында, 2004 жылы Қарағанды облысында Ш.Ш. Уәлиханов атындағы Тарих және этнология институттының ғылыми ақпараттар бөлімінің «Қазақстандағы репатрианттардың бейімделуінің теориялық және практикалық аспектісі (кешенді тарихи-этнологиялық-антропологиялық зерттеу)» іргелі ғылыми зерттеу бойынша жүргізілген кешенді экспедиция (жетекшілері тарих ғылымдарының докторлары Г.М. Мендіқұлова мен О.И. Исмағұлов) барысындағы материалдар пайдаланылды. Экспедиция өз жұмысын оралман-дар жиі орналасқан Алматы облысының Қарасай ауданында, Қарағанды мен Теміртау қалаларында, Қарағанды облысының Бухаржырау мен Осакаровка аудандарында, Тоғызқұдық, Гагарин, Жаңа талап, Корнеевка, Қызыл жар, Айхан ауылды мекендері, Молодецкое, Ростовка селосында мен Шет ауданында, Ақсу-Аюлы, Акой, Батык, Нұраталды елді мекендерінде жүргізілді.
Осы экспедициялар барысында автордың тікелей шетелдерден келген оралмандардан алған сұхбаттары да арқау болды.
Зерттеудің хронологиялық шеңбері. 1991-2008 жылдар болып белгіленді, яғни тәуелсіз Қазақстандағы шет елдердегі отандастарымыздың тарихи отанына оралу процесінің жаңа «Нұрлы көш» Бағдарламасы қабылданғанға дейінгі аралықты қамтыған. Бірақ кеңес заманындағы репатриация процесімен салыстыру қажеттігі мақсатында, зерттеу жұмысының хронологиялық шеңбері кеңес заманындағы репатриация процесіне шолумен басталады.

Зерттеу жұмысының теориялық-методологиялық негіздері. 
Зерттеу жұмысының теориялық-методологиялық негіздері ғылыми прин-циптерге негізделген. Репатриация процесін жан-жақты зерттеуде ғылымның тарихилық, шынайылық, жалпы әдістемелік сияқты қағидалар қолданылған. Нақтылы фактілік материалдарды және мұрағаттық деректерді зерделеу ғылы-ми зерттеудің талдау және жинақтау, жүйелеу, салыстыру, саралау, қорытын-дылау әдістері негізінде жүргізілді. Зерттеу жұмысы тарих ғылымындағы зерттеудің диалектикалық-материалистік, жүйелілік-құрылым-дық, салыстыр-малы-тарихи, сабақтастық талаптарға сай жүргізілді. Мәселе нақты тарихи қажеттілік, тарихи тағылым, тарихи процестің объективтілігі тұрғысынан қарастырылды. 
Зерттеу жұмысының ғылыми жаңалығы.

Қазақстандағы 1991-2008 жж. репатриация үрдісін зерттей отырып, тарихи тұрғыда отандық тарих ғылымында алғаш рет арнайы диссертациялық деңгейде жүзеге асырылуымен анықталады. Зерттеуде алынған ғылыми жаңалықтар:

– Қазақстан Республикасындағы репатриация үрдісімен салыстыру мақса-тында кеңес заманындағы репатриация үрдісіне қатысты мұрағат құжаттары талданып, оның барысы мен ерекшеліктері анықталды;

·  ҚР ПА, ҚРОММ, АОММ қорларынан алынған репатриация үрдісіне қатысты жаңа деректер ғылыми айналымға енгізілді;

· Тәуелсіз Қазақстандағы 1990 жылдардағы репатриация үрдісінің барысы мен ерекшеліктері көрсетілді;
·  Тәуелсіз Қазақстандағы 2000 жылдардағы репатриация үрдісінің ерекше-лігі сараланды;

· Оралмандардың облыстар бойынша орналасуына жүйелік талдау жасалынды;

· Репатриация үрдісінің ерекшеліктері, оның әлеуметтік-экономикалық үрдістерге ықпалы салыстырмалы талдаулар негізінде берілді.

Қорғауға ұсынылған негізгі тұжырымдар:

· Кеңес өкіметі жылдарында мемлекеттік саясат саяси және экономикалық жағдайларға байланысты ҚХР-дағы совет азаматтарының қайтуына жағдай жасауына бағытталды. Кеңес өкіметінің мемлекеттік органдары миграциялық үрдістерді қатаң қадағалауға алып отырып, репатрианттардың келген жерлерін-де жайласып қоныстануларына көмек көрсетіп отырды. Совет-қытай қатынас-тарының нашарлануы, аз ұлт өкілдеріне қарсы бағытталған Қытай саясатының әсері совет азаматтарының қайтуларына себеп болды. Миграциялық үрдістер негізінен халықтардың өз еркімен ойланып жасаған қималдары болса да, көбінесе жақын орналасқан екі ел мүдделеріне де байланысты жүрді.

· Дүниежүзі қазақтарының құрылтайы барысында құрылған Дүниежүзі қазақтарының қауымдастығы шеттегі қазақтармен арадағы мәдени, рухани қарым-қатынастардың ауқымын кеңейту арқылы шетелдегі қазақтарды қазақ күйінде сақтап қалуға және қабылдаған заңдарға сәйкес атамекенге келем деушілерге септігін тигізері анық.

· Өз Отанына қайтқан репатрианттардың Қазақстанға құт-береке алып келері сөзсіз. Оларды өздерінің ата-қонысына дұрыс орналастырған жөн және өз қара щаңырағына қайтқан бауырластарымыздың ата кәсіпке, ұлттық дәстүрге, діл мен тілге бейімділігін орынды пайдалана білсек, Қазақстанды өздерінің қара шаңырағы ретінде құлпырта түсуге олардың күш-жігері жеткілікті.
· Квотаның  2005-2007 жылдары 15 мың отбасына бөлініп, ал 2009 жылы 20 мың отбасына белгіленуінің нәтижесінде елімізге оралған отандастарымыз-дың қазақтардың өз отанында көпшілікке айналуына қосар үлесі баршылық.
·  Шетелден этникалық қазақтардың иммиграциясы халық санының артуына және жалпы сандағы байырғы халық үлесінің артуына септігін тигізетіні аян
· Сыртқы көші-қон саласында қашан да этникалық көші-қонның маңызы басым. Қазақстанның жері ұшан-теңіз кең, ал тұрған халқы онымен салыстырғанда аз. Қазақстанның болашақ өсіп-өркендеуі, қорғаныс қабілеті мен қауіпсіздігінің арта беруі - белгілі бір дәрежеде шет елдегі қазақтардың ата-жұртқа неғұрлым көбірек оралуына байланысты.
Зерттеу жұмысының нысаны Тәуелсіз Қазақстандағы оралмандар репатриациясы: мәселелері мен жетістіктері.

Зерттеу жұмысының пәні. Диссертациялық жұмыста еліміздің тарихи-мәдени, әлеуметтік, саяси, демографиялық дамуы мен қауіпсіздігіне зор ықпалы бар тәуелсіз Қазақстандағы репатриация үрдісі жан-жақты зерттеу. 
Зерттеу жұмысының сыннан өтуі. Диссертацияның негізгі мазмұны мен тұжырымдары 8 жарияланымда, оның 3-і ғылыми мақалалар түрінде жарық көрсе, 5-і әр түрлі деңгейдегі халықаралық және ғылыми-практикалық конфе-ренцияларда баяндама ретінде көпшілік алдында талқыланып, топтамаларда басылды. Олар ҚР БжҒМ Білім және ғылым саласындағы бақылау комитетінің талаптарына толықтай сәйкес келеді.

Диссертациялық жұмыс Қазақстан Республикасы Білім және ғылым министрлігі Ғылым комитетінің Ш.Ш. Уәлиханов атындағы Тарих және этнология институтының Қазіргі заман тарихы және ғылыми ақпараттар бөлімінде орындалып, қорғауға ұсынылған.

Диссертацияның құрылымы. Зерттеу жұмысы кіріспеден, қысқартылған сөздерден, алты бөлімнен тұратын екі тараудан, қорытындыдан, пайдаланған әдебиеттер тізімінен тұрады.

ЖҰМЫСТЫҢ НЕГІЗГІ МАЗМҰНЫ
Кіріспеде зерттеу жұмысының өзектілігі негізделіп, мәселенің зерттелу дәрежесіне талдау жасалған, мақсаттары мен міндеттері, еңбектің методология-лық принциптері мен әдістемелері, деректік негізі, ғылыми жаңалығы, қолданбалық маңызы және қорғауға ұсынылатын тұжырымдары айқындалған.

«Қазақстандағы репатриация процесінің басталуы» деп аталатын бірінші бөлімнің «Қазақстандағы тәуелсіз жылдарына дейінгі репатриация процесі: тарихи шолу» деп аталған бірінші тармақшасында қазіргі Қазақстанға шеттегі отандастарымызды көшіріп алу, азаматтық беру немесе жаңарту, жағдайларын тудырар алдында қателіктер жібермес үшін, тарихта өткен репатриация үрдістерінен оң сабақ алу қажеттігі туындап отыр. 

1917 ж. ақпан революциасынан кейін қазақтардың Қытайдан туған өлкесіне қайтулары сәуір, мамыр айларында Шыңжанның Іле округі арқылы Жетісуға өткендер саны 120 мың адам болған. Алайда, бұл көрсетіліп отырған мәліметтер елге қайтқан қандастарымыздың жалпы санын толық анықтамайды. Қазақтардың тағы бір ірі тобы Шығыс Түркістаннан Семей облысымен шектескен шекарасы арқылы өткен. Сонымен қатар қазақтардың елге өтуі бір ғана мамыр айымен шектеліп қалған жоқ [13, 15-б.].
Елімізде 1920 жж. жүргізілген мемлекеттік саясат 1916 ж. ұлт-азаттық қозғалыстарға қатысқандарды жазалау экспансиясының әскери қимылдарынан қашқандар, кеңес өкіметі қысымына шыдамағандар мен 1920-21 жж. ашаршылық кезінде шетелге өтіп кеткен отандастарымызды қайтаруға қатысты болды. Қазақ халқының қоныс аударулары өлке экономикасы мен еңбекші халықтардың әл-ауқатына әсерін тигізбей қойған жоқ. Сондықтан да өлкелік партия Комитеті 1932 ж. 31 наурызында көшіп кеткен кедей-шаруа шаруашы-лықтарын қайтарып, оларды Қазақстан аумағында жайластыруды ұйымдасты-руға бағытталған мемлекеттік комиссия құрды. Осы секілді комиссиялар облыстық, аудандық атқару комиттетерінде де, осы комитет басшысының басшылығымен құрылды. Бұл Комиссия 35 мың шаруашылықтарды қайтаруды ұйымдастырды. Қайтаруды ұйымдастыру үшін белгіленген өлке мен республикаға арнайы өкілдер жіберілді. Әрбір волостарда бірнеше дәрігерлік, азық-түліктік қабылдау пункттері ұйымдастырылды. Бұнда арнайы дәрігерлік тексірістен өтіп, келген шаруашылықтар өндірістік, азық-түлік тауарларымен қамтылып, осы жерде әрі қарай жайластыру жағдайлары қарастырылды. Қайта келген шаруашылықтардың көпшілігі колхоз, совхоздарда және өздері тұрған бұрынғы қоныстарына орналастырылған. 1932 ж. 15 маусымындағы мәліметтер бойынша өлкенің көрші республикаларға көшіп кеткен 16-17 мыңдай шаруашылықтар қайта оралған [14].Көшіп кеткен шаруашылықтарды қайтару мен жайластыру жұмыстары барысында кемшіліктер де орын алған. Крайком партия директивалары бойынша көшіп кеткендерді қайтару арнайы ұйымдасты-рылған үгіт-насихат жұмыстары арқылы ерікті түрде жүруіне қарамай, әкімшілік бұйрықпен, қарудың күшімен қайтарып отырған кездері де болған. Мысалы, мұндай жағдай Батыс Сібірден қайткандар арасында кездескен.

1932 ж. 25 маусымында Батыс Қытай аймақтарынан Жаркент ауданына 625 адамы бар 163 қазақ қожалықтары оралған. Оларға жайласуына арнап 45 000 рубль көлемінде өндіріс тауарлары Аудандық тұтыну одақтары арқылы үйлестіру жұмыстары қарастырылған. 1946-1948 жж. аралығында Шыңжаннан келгендер ағымы күшті болып, мемлекет тарапынан оларды жайластырудың экономикалық тиімді жақтары қарастырылды.1930-1940 жж. арасындағы миграциялық үрдістер Қазақстан халқының сандық динамикасына әсер етсе де, 1930-1934 жж. аштық салдарынан кеміп кеткен халық санының орнын толтыра алмады. Бұл жылдары ұйымдасқан және ұйымдаспаған түрде қазақ шаруашы-лықтарын қайтару арнайы жіберілген өкілдер арқылы жүргізілді.  Бұл жылдары репатриация мәжбүрлі және ерікті сипат алған.
1950 ж. аяғынан бастап ҚХР-да басқа ұлт өкілдерін ассимилициялау жоспарын насихаттау саясаты орын алды. Бұл саясат аз ұлт өкілдерінің наразылығын туғызып, Қытай басшылары тарапынан репрессияға ұшыраған қазақтар мен ұйғырлардың совет-қытай шекарасынан алғашында біраз топтары, кейіннен жаппай түрде Қытайдан келуіне себеп болды. Репатрианттардың негізгі бөлігі Шынжанның Іле, Тарбағатай мен Алтай округтерінен болды. Олардың негізінен орналасқан аудандары Батыс Қазақстан, Актюбе, Павлодар, Қарағанды облыстары. 1954 ж. келген репатранттардың 3003 адамнан тұратын 504 жанұясы Костанай облысының совхоздарына қабылданып, Миллютинск, Шевченко, Красноармейск, Жетіқара, Бестобе және басқа совхоздарда орналастырылған. 

КСРО Жоғары Кеңесінің 1954 ж. 13 сәуірдегі №751-329 Қаулысына сәйкес Қытайдан КСРО-ға келем деушілерге 1959 ж. шілде-тамыз айларында шекарадан өтуге рұқсат берілді. Олар тың және тыңайған жерлерді игеру мақсатында колхоздар мен совхоздарда, МТС-терде жұмыс істейтін болды. Қытайдан репатрианттанған 12624 жанұя колхоздар мен совхоздарда орналасқан [15]. Жоғары айтылған Қаулыға сәйкес Ауылшаруашылығы банкісінің Басқармасы келгендерге жеке үй салуға әрбір жанұяға 10 жыл ішінде өтейтін 10-15 мың рубль. бөлу туралы және ірі қара мал сатып алуға 3 жыл ішінде өтейтін 2-3 мың рубль ссуда беру жөнінде ұсыныс жасаған. 1954-1955 жж. аралығында ҚХР-нан ҚазКСР аумағына 65564 адамы бар 11945 отбасы оралған. 1954 ж. КСРО мен Қытай арасында жасалынған 10 жылдық келісім шарт "Кеңес азаматтарының" ҚСРО-ға қайтуына жол ашты. Олар заңды түрде 1955 ж. жаппай Қазақстанға қайта бастады. 1955 ж. Қазақстанның совхоздары-на Қытайдан 240 жанұя (39467 адам), соның ішінде еңбекке жарамдысы 13508 адам көшіп келді. 1955 ж. Қазақстан Республикасындағы халық саны 8421 мың адам болды, сол жылы Қытайдан келген Кеңес адамдарының жалпы саны 240 мыңнан аса болған, бұл бүкіл халықтың 2,8 % болып табылады [5, с. 226]. 

1956 ж. 26 қазан айында КОКП Орталық Комитеті «КСРО-ға тұрғылықты тұруға шетелден келген совет азаматтарының арасында жүргізілетін іс-шараларды жақсарту туралы» қаулысы шықты. 1956 ж. қараша айында  Қазақстан Орталық Комитетінің бюросында осы қаулының орындалуы қарастырылып шешім қабылданды. Шешім бойынша шетелден келген совет азаматтарын қабылдап, жұмыс пен тұрғын үймен қамтамасыз етуде олардың тез арада жайланып, қоғамдық жұмыстарға араласуы көзделді. 1956 ж. Желтоқ-сан айында облыстық, қалалық, аудандық партия комитететтеріне жергілікті жерлерге әрбір келген репатрианттардың тұрғын-үй жағдайын тексеру жұмыс-тарын ұйымдастырып, олардың білімі бойынша жұмысқа орналасуларын,  кәсіби білім алуы мен білімін жоғарылату, олардың арасында саяси-тәрбиелік жұмыстардың жүргізілуі, түскен арыздарын тез арада қарап шешу жолдарын қарастыруды, жеке құрылыс жұмыстарын жүргізу үшін жер учаскілерін беруді және құрылыс материалдарымен қамтылуларын қадағалау белгіленген. Осылай партия және совет үкіметі репатриация үрдісін өзінің қатаң қадағалауына алып отырды. Осылай, 1954-1961 жж. аралығында жыл сайын ұйымдасқан түрде ҚХР-нан совет азаматтарының келуі жалғасып жатты. Осы жылдар аралығында барлық келгендер саны 22695 отбасы, 134117 адам болған [16]. 
1963 жылдың мамыр айына дейін ҚХР-нан 20487 адамы бар 1830 отбасы қабылданып облыстар бойынша орналастырылған. 1962-1963 жж. барлық кел-гендер 118926 адамы бар 24202 отбасы [17]. Келгендер жеті облыстың колхоз-дары мен сохоздарында орналастырылған. Бірақ, қоныстандыру барысында киыншылықтар болған жоқ деп айту өте қиын. Өйткені қоныстандыру барысында жоспарды ойдағыдай орындамау сияқты жағдайлар кездесіп тұрған. Қоныстанушыларды колхоз, совхоз басшыларының тапсырыссыз, қабылдау мүмкіндіктері тексерілмей жіберіліп отырған. Кейбір шаруашылық басшылары тиесілі жәрдем ақыны төлемей, келгендердің жұмыспен қамтылуын қадағала-май, тұрмыс-жағдайларына дұрыс көңіл бөлмегендіктен қоныстанушылар колхоз, совхоздардан кетіп отырған. Тұрғын үй салу жоспарының ойдағыдай дер кезінде орындалмауы да қоныстанушылардың келген жерлерінде орнығу-ларына кедергін тигізген. Кей облыстарда қоныстанушыларға тиісті көмекті жергілікті тұрындарға берілгендігі кездескен. Осындай Павлодар, Шымкент, Жамбыл, Қостанай, Целиноград облыстарында кездескен заңсыз қимылдардың кері әсерлері де орын алған. Осындай олқылықтарды болдырмау мақсатында Қоныстандыру бас басқармасы партия комитеттері мен аумақтық өнеркәсіп басқармасына жүргізетін іс-шаралар жоспарын жасауды міндеттеді. Қоныста-нушыларды қабылдау жөніндегі жылдық жоспар тек колхоз, совхоз басшылары қол қойған тапсырыстар негізінде жасалуы керек болды. Тапсырыс бермеген  шаруашылықтарға қоныстанушыларды  жіберуге тиым салынды.

Еліміз егемендік алғанға дейін Кеңестік Қазақстанға қазақтарды қайтару мәселесі ұжымдастыру кезінде, сондай-ақ 1916 ж. ұлт-азаттық қозғалыстарына қатысқандарды жазалау экспедициясының әскери қимылдарынан қашқандар мен 1929-1933 жж. ашаршылық пен нәубет жылдары туған жерінен қашып, тірі қалу үшін шет елдерге өтіп кеткен бауырларымыздың бір бөлігі 1955 ж. шілде айында Кеңестер Одағының Қытаймен келісіміне орай Отанына қайта бастады. Сондай-ақ, 1962 ж. cовет-қытай қарым-қатынасының нашарлай түсуіне, Қытай басшыларының өзге аз халықтарға саяси қысым көрсетуіне байланысты шешілген. 30 жылдардағы аштық пен ұжымдастыру нәубеттерінен жан сақтап қалуды ойлаған қазақ халқы көрші Орта Азия одақтас республикалары мен Қытай одан әрі Иран мен Ауғанстанға үдере қөшкен қазақ жанұяларының  ұзақ жол азаптары мен барып қоныстанған мекендердегі төзгісіз жағдайлар бірқатарының кері Қазақстанға қайтуларының себептері болды. 1958-1962 жж. Қытайдағы "Ұлы секіріс" кезінде Қытайдан қайтқандар саны көп болды [6]. 

Қорыта айтқанда, Кеңес өкіметі жылдарында мемлекеттік саясат саяси және экономикалық жағдайларға байланысты ҚХР-дағы совет азаматтарының қай-туына жағдай жасауына бағытталды. Кеңес өкіметінің мемлекеттік органдары репатриациялық процестерді қатаң қадағалауға ала отырып, репатрианттардың келген жерлерінде жайласып қоныстануларына көмек көрсетіп отырған. Совет-қытай қатынастарының нашарлануы, аз ұлт өкілдеріне қарсы бағытталған қытай саясатының әсері совет азаматтарының қайтуларына себеп болды. Миграциялық үрдістер негізінен халықтардың өз еркімен ойланып жасағын қималдары болса да, көбінесе жақын орналасқан екі ел мүдделеріне де байланысты жүрді. 1950 жж. алғашқы жартысындағы репатриация ерекшелігі еліміздегі саяси және экономикалық жағдайларға байланысты репатриациялық саясаттың өзгеруімен анықталынды. Елімізге қосымша жұмыс күші қажет болды. Келгендер алдын ала берген тапсырыстар бойынша орналастырылып отырды. Репатрианттарды қабылдауға алдын ала дайындық жұмыстары жүргізі-ліп, оларды орналастыру мүмкіншіліктері қарастырылған, әрбір министрліктің өзінің нақты есебі болып белгілі бөлімшеге жауап беріп отырған. 1962 ж. сәуір-мамыр айларында Қытайдан ұйымдаспаған түрде, визасыз Қазақстан террито-риясына келген қазақтар өсіп-өніп, бүгінде еліміздің экономикасының өркен-деуіне өз үлестерін қосуда. 

«Дүниежүзі қазақтарының құрылтайы және тәуелсіздік жылдарындағы репатриация үрдісінің құқықтық негіздері» деп аталатын екінші тармақша-сында Дүниежүзі қазақтарының құрылтайы мен репатриация процесінің құқықтық негіздері қарастырылған.
Бірінші Дүниежүзі қазақтарының құрылтайы 1992 жылғы 28 қырқүйек пен 3 қазан аралығында Алматы қаласында өтті. Құрылтайдың басты мақсаты – бүкіл әлемдегі қазақ қауымының болашағы жөнінде ойлау, ұлтымыздың тарихын-дағы осынау ерекше белестің тұсында ендігі тағдыр-талайымыздың қалай өрілетінін талқылау. Құрылтай барысында әлем қазақтарының ұйытқысы болатын қауымдастық құрылды [18]. Ең бастысы – тұңғыш Құрылтай алыстағы ағайынның елге оралатын ұлы көшіне қозғау салып берді. 

2002 ж. қазанның 23-інде Түркістан қаласында Дүниежүзі қазақтарының 2 Құрылтайы өткізілді. Қалай көшіп келу, білім алу, еңбек ету мәселелері қаралды. Қазақстанға 2 млн. қазақ көшіп келуге дайын отырған. Дүниежүзі қазақтарының 3 Құрылтайы 2005 ж. 28-30 қырқүйек аралығында Астана қаласында өткізілді. Бұл құрылтайда Елбасы Н.Ә. Назарбаев 1991 ж. бастап 2005 ж. шілде айына дейін елімізге барлығы 110 мың 591 оралмандар отбасы қоныс аударғандығын айта келіп, еліміздегі қазақтардың саны алты жүз мыңға жуық адамға көбейгендігін атап өтті. Елбасы тағы бір тоқталған мәселесі: әлемдегі әрбір үшінші қазақ шет елдерде тұрады. Сондықтан олардың бәрін бір мезгілде туған Отанына көшіруге мүмкіндік жоқ екенін ашық айтып, шет елдерден жайлы қоныс, сыйлы кәсіп пен қадір-құрмет көріп отырған қандастарымызға екі ел арасын жалғастыратын алтын көпір ретінде жылы орындарымызды суытпаймыз деген ағайынның да пайдасы мол деген ойын айтты. Ал олардың балаларының атамекенге келіп, білім алып, туған Қазақстанды бірге түлетуіне барлық жағдай жасалғандығын атап өтті. Бұл Құрылтай іскерлік бағытта өтті. 

Қазақстан Республикасының егемендік алып, алғаш рет демографиялық саясатын өзі қалыптастыра бастауының тұңғыш кепілі – 1992 ж. 26 маусымда қабылданған «Иммиграция туралы» Заң [1]. Бұл заң бойынша әрбір жылға иммиграция квотасы белгіленіп отырды. Онда иммиграция түрі мен сандық мөлшері белгіленіп, қай елден келетіндіктері, оларды қабылдауға қажетті материалдық-қаржылық ресурстар, орналастыру мен ортаға бейімдеу, олар мекендейтін аймақтар мен оларды еңбеккке орналастыратын шаруашылық типтері көрсетілді. Ұлттық диаспораға және оны жаңа орынға орналастыруға қамқорлық көрсету Үкімет пен көші-қон департаменті, жергілікті әкімшілік органдарына жүктелді. Осы Заңның күшімен 1991 ж. 1998 жылдар аралығында елімізге 200 мыңдай оралман-репатрианттар көшіп келді.

1997 ж. 13 желтоқсанында қабылданған «Халықтың көші-кон» туралы заңдары көші-қон саласындағы қоғамдық қатынастарды реттеп, көші-қон үрдісінің құқықтық, экономикалық және әлеуметтік негіздерін белгіледі. Қазақстан Республикасы Үкіметінің 1998 ж. 16 қыркүйектегі № 900 қаулысы-мен этникалық қазақтардың тарихи отанына оралуы тұжырымдамасы бекітілді. Бұл тұжырымдама этникалық қазақтардың тарихи отанына оралуы жөніндегі шараларды әзірлеуде басшылыққа алынады. Тұжырымдаманың негізгі мақсаты этникалық қазақтардың тарихи отанына оралуының нақты тетіктерін жасау, оның ішінде оларды ұйымдасқан түрде көшіру және орналасқан жерінде өмір сүруіне жағдай туғызу болып табылады [19].

Дүние жүзінде шашырап жүрген отандастарымызды біртұтас Қазақ мемлекетіне топтастыруды шешудің құқықтық негіздері: Қазақ КСР-ның мемлекеттік егемендігі туралы Декларацияда; Қазақстан Республикасының мемлекеттік тәуелсіздігі туралы Конституциялық Заңда; Қазақстан Республикасының азаматтығы туралы Заңда; Қазақстан Республикасының көшіп келу туралы Заңында; Біріккен Ұлттар ұйымының «Босқындар туралы» жарғысында және басқа да халықаралық хұқықтық құжаттарда айтылған. ҚР Президентінің № 1346 2000 ж. 5 қырқүйегінде Үкімімен бекітілген Қазақстан Республикасының миграциялық саясатының тұжырымдамасы қабылданды. 2001-2010 жж. бекітілген көші-қон саясатының салалық Бағдарламасы ҚР үкіметінің 2001 ж. 29 қазанда № 1371 Қаулысымен бегітілген болатын. Бұл Бағдарламаның мақсаты еліміздің бірқалыпты әлеуметтік-экономикалық, демографиялық дамуын қамтамасыз етумен қатар, мигранттардың құқықтары-ның орындалуына жағдай жасау, сондай-ақ еліміздің қауіпсіздігін арттыру болып табылады. Репатриация тәуелсіз құқықтық мемлекеттің қалыптасу жағдайына, саяси және әлеуметтік-экономикалық мазмұнына ие бола отырып сыртқы миграцияның маңызды құраушысы болып табылады. Қазақстан Республикасы өзінің сыртқы көші-қон саясатын халықаралық құқықтың көпшілік мойындаған үрдістерін негізге ала отырып, мемлекет пен халық мүддесіне сәйкес жүргізіп келеді.

«Тәуелсіз Қазақстандағы репатриация процесінің барысы» атты үшінші тармақшада КСРО-ның құлауы және Қазақстан Республикасының өз алдына тәуелсіз мемлекет аталып қалыптасуы тағдыр талқысымен шетелде қалған қазақтардың өзінің тарихи отанына оралу процесінің барысы  қарастырылған. 

Ендігі жерде Қазақстан репатриация проблемасымен тек 30 жылдан кейін ғана Егемендік алғаннан соң қақтығысты. Келісімшарт бойынша 1991 ж. 
17 наурызда алғашқы 96 адам Талдықорған облысы Кербұлақ ауданына келіп, жұмысқа орналасады. Бұл келісім іс жүзінде 1990 жж. басталған қазақ көшіне сара жол ашылуына түрткі болған құжат болды [8, 155-160-бб]. 
1991-1992 жж. Шығыс-Қазақстан ауылшаруашылық өнеркәсіп кешені кәсіпорындарымен Монғолия мен Алтайдан келген 1024 отбасы қабылданған. [20]. 1993 ж. 15 сәуір айындағы №1184 «Иммиграция квотасы мен Иран Ислам Республикасы мен басқа да мемлекеттерден отандастарымыздың қоныс аударуын ұйымдастыру туралы» ҚР Президентінің Қаулысын жүзеге асыру жөніндегі 1993 жылдың 27 мамыр айындағы №437 ҚР Министрлер Кабинетінің Қаулысы бойынша 1993 жылы Қызыл-Орда облысына 250 отбасы бөлінген. Сондай-ақ Түркиядан 200 отбасы Қзыл-Орда облысына қоныстану туралы өз еркін білдірген [21]. 1993 ж. тамыз айының ортасында Ираннан 1686 адам оралған. Олар Оңтүстік Қазақстан мен Талдықорған облыстарында жайласты-рылған. Оңтүстік Қазақстан облысына – 950 адам, Талдықорған облысына – 756 адам орналастырылған. Олардың 60%-н 30 жасқа дейінгі жас буындағылар құраған. Келгендер негізінен Ауғанстанда тұрғандар, 1970-1980 жж. босқын болып Иранға келгендер. Иранда олардың негізінен солтүстік аудандарда Горган, Бендер-Түркмен қалаларында тұрғандар. Облыс әкімшіліктері тарапы-нан отандастарымызды жайластыру барысында тамақтандыру, әлеуметтік-тұрмыстық мәселелері қарастырылап, медициналық тексерістен өткізілген. 
Шетелдегі қазақтардың жалпы саны 5,5 млн. адам болса, олардың негізгі бөлігі Қытай, Моңғолия, Түркия, Иран сол сияқты Ресей мен Өзбекстанда және басқа елде де тұрады. 1991-1995 жылдар ішінде Республикаға 137919 адам келсе, оның жартысынан көбі 69819 адам немесе 5-6 % жақын шетелдерден негізінен алғанда Ресей, Украина, Тәжікстан, Балтық елдері мен Кавказдан көшіп келді. қазақтардың 49,4 % алыс шетелдерден келді. Моңғолиядан ​61040, Ираннан - 4372, Түркиядан - 2007, Қытайдан - 443, Ауғанстаннан - 18 адам оралды. 

1991-1994 жж. Монғолиядан Қазақстанға 10461 отбасы, 54201 адам қоныс аударды. Монғолиядан қоныс аударған қазақтар әрбір облысқа келген жанұя, адам санына қарай: Шығыс Қазақстан, Семей, Павлодар, Көкшетау, Жезқазған, Талдықорған, Ақмола, Алматы, Қостанай, Ақтюбе, Орал, Қарағанды, Батыс Қазақстан облыстарына орналасқан. Осыған байланысты облыстарда көші-қон басқармалары құрылған [8, 155-156,160-бб].

1989-98 жж. тұрақты тұруға келген көшіп келушілердің  айтарлықтай бөлігі ұрпақты болу жасындағы адамдар (65,9 %). Олардың ішіндегі ширақтары 15-19 жастағылар (52,7 %) [22]. Республикадағы қазіргі көші-қон себептерінің ішінде басым рөл экономикалық факторларға тиесілі. Көші-қон легін қалыптастыруда әлеуметтік-экономикалық жағдайлардың анықтаушы маңызы бар. Көшіп-қонушылар шоғырлануының үлкен деңгейі республикалық экономикалық дамыған өңірлерінде және қалаларда байқалады. 1999 ж. көшіп келу квотасына сәйкес ұйымдасқан түрде: Пәкістаннан - 95 отбасы (419 адам), Түркиядан - 32 отбасы (147 адам), Моңғолиядан 50 отбасы (195 адам), Иран Ислам Республикасынан - 18 отбасы (65 адам) көшіріліп әкелінді; өз бетінше ҚХР-нан - 20 отбасы (105 адам), Тәжікстанан - 10 отбасы (49 адам), Өзбекстанан - 45 отбасы (226 адам), Ауғанстаннан - 10 отбасы (59 адам) көшіп келді. Көшіп келу квотасына сәйкес оралмандардың отағасына 15 еселеңген есептік көрсеткіш мөлшерінде, отбасының әрбір мүшесіне 10 еселенген есептік көрсеткіш мөлшерінде біржолға жәрдемақы төленді. Келген кезде барлық оралмандар тегін  медициналық тексеруден өткізіліп, оларға қажетті көмек көрсетілді. Көбіне Қытай, Иран, Ауғанстаннан келген қазақтардың орыс тілін білмеуі олардың Қазақстан жерінде тез сіңісіп кетуіне кедергі жасайтын себептердің бірі [8, с. 239]. 
1993-2002 жж. аралығында Қытайдан Қазақстанға 856 отбасы (3331 адам) қандастарымыз оралған. Қытайдан келген оралмандардың көші-коны мен интеграциясы жолындағы кедергілерді талдау барысында мына факторларды атауға болады: құжаттарды дер кезінде реттеп, алудағы қиындықтар, экономикалық проблемаларға байланысты бейімделу күрделілігі, тіл мен мәдени алшақтықтар.  Қытайдың ішкі аймақтарынан тұрғылықты халықтардың Шыңжанға қоныстануының көбеюі, қазақтардың біртіндеп ассимиляцияға ұшырау қаупін күшейте түсуде. Шыңжан қазақтарының тарихи отанына оралуының қазіргі кезде бәсеңсуі, екі ел арасындағы азаматтық алу мен орнықталуда кездесетін қиыншылықтар, сондай-ақ алғашқы келген оралман-дардың бейімделу кезеңінің кейбір сәтсіздіктері де әсер етуде. 
1991-2001 жж. шетелдерден 52487 отбасы - 215224 қазақ көшіп келіп, қатарымызға қосылған. 2003 жылы квота бойынша Қазақстанға 5 мың отбасы; Өзбекстаннан – 4096, Түркіменстаннан – 91, Қырғызстаннан - 10, Тәжікстаннан - 10 отбасы көшіріп алынды. Бір жылда осы мақсатқа бюджет қаржысынан бір миллиард теңгеден артық бөлініп оның 768 миллионы баспана алуға, әлеуметтік және транспортқа - 358 миллион жұмсалды. 

Көші-қон және демография агенттігінің мәліметтері бойынша 1991-2006 жж. арасындағы шет елдерден келген оралмандардың жалпы саны 143343 жанұя (565757 адам). Мемлекет оралмандарға қажетті әлеуметтік көмек пен қолдау көрсетіп келеді. Қазіргі уақытта біржолғы жәрдемақыны, тұрғын үй алуға берілетін қаражатты, жол ақысы және жүк тасымалдау шығыстарының өтеміне берілетін қаржыны ескергенде, орта есеппен 5 адамнан тұратын әрбір  отбасына 833 мың теңге қаражат бөлінеді. Елімізде 14 оралмандарды уақытша орналастыру орталықтары жұмыс істейді. 2008 жылдан бастап Қарағанды, Шымкент қалаларында және Оңтүстік Қазақстан облысының Ақсукент ауылында оралмандарды бейімдеу және кіріктіру орталықтары жұмыс істей бастады. Орталықтарда іске асырылатын бейімдеу бағдарламалары құқықтық мәселелер бойынша консультация беруді, мемлекеттік тілді, оралманның қалауы бойынша – орыс тілін оқытуды, кәсіби даярлауды, қайта даярлауды және біліктілігін арттыруды көздейді. Шеттен келген отандастарымызды өздерінің ата-қонысына дұрыс орналастырған жөн және өз қара щаңырағына қайтқан бауырластарымыздың ата кәсіпке, ұлттық дәстүрге, дін мен тілге бейімділігін орынды пайдалана білсек, өз Отанына қайтқан репатрианттардың Қазақстанға құт-береке алып келері сөзсіз.
Диссертацияның «Оралмандардың қазақстандық қоғамға бейімделуі: мәселелері мен жетістіктері» деген екінші тарауының «Оралмандардың әлеуметтік-экономикалық жағдайларының негізі» деп аталатын бірінші тармақшасында жыл сайын белгіленетін оралмандар квотасы қарастырылған.
Мемлекетіміздің иммиграциялық заңы демографиялық олқылықты жоюдың бір кепілі болып отыр. 1992 ж. 26 маусымда қабылдаған «Иммиграция туралы» Заң бойынша көші-қонның жыл сайынғы квотасын Қазақстан Республикасы-ның Президенті, Министрлер Кабинетінің ұсынысы бойынша белгілейді. Квотада келушілердің мемлекеті мен шектеулі саны, оларды қабылдаудың, орналастыру мен бейімдеудің жағдайлары, сондай-ақ олар қоныстануға тиіс аймақтың, шаруашылықтың түрі көрсетіледі [2]. Осы Заң бойынша көшіп-келу квотасы 1993 ж. бастап белгіленіп отыр. 1993 ж. квота 10 мың отбасына, 1994 ж. 7 мың отбасына, ал 1995 жылы 5 мың отбасына ғана квота бөлінген.
«1996 жылға арналған көшiп келу квотасы туралы» Қазақстан Республикасы Президентiнiң 1996 ж. 24 сәуiрдегі № 2959 Жарлығы  бойынша 1996 жылға арналған көшiп келу квотасы 4 мың отбасы көлемiнде белгіленген. Бұл Жарлықты iске асыру мақсатында жұмыспен қамту мемлекеттiк қорынан босқын репатрианттардың көшiп келуiн, олардың қабылдануын, жайғасты-рылуын, тұрғын үй сатып алуын және салуын ұйымдастыру үшiн 670 млн. теңге көлемiнде ақша қаражаты бөлiнуiн қарастыру ұйғарылған. Шет елдерден көшiп келудiң 1996 ж. бөлінген квота бойынша  Иран Ислам Республикасынан 405 отбасына, Қытай Халық Республикасынан 360 отбасына, Монғолиядан 70 отбасына, Түрік Республикасынан 20 отбасына, РФ 830 отбасына, Түркіменс-таннан 665 отбасы, Өзбекстаннан 1565 отбасына, Тәжікстан Республикасынан 85 отбасына квота бөлінген. Ең көп квота Өзбекстаннан келетін отандастары-мызға бөлінгендігін айтуға болады. 1996 ж. ең көп бөлінген квота Маңғыстау облысына 1100 отбасы болған.

«1997 жылға арналған көшiп келу квотасы туралы» Қазақстан Республикасы Президентiнiң 1997 ж. 27 наурыздағы № 3432 Жарлығы бойынша 1997 ж. 2180 отбасына квота бөлінген [23]. 1998 ж. РФ көшіп келушілерге ең көп квота 1100 отбасына квота бөлінген екен. 1998 ж. көшіп келушілерді орналастыратын облыстардың ішінде Маңғыстау облысына көп квота бөлінген. Квота 1999 ж. 500 отбасына белгіленген. 1999 ж. Пәкістан мен Өзбекстаннан көшіп келуші-лерге бөлінген квота саны ең көп болып отырған. 1999 жылы көшіп келуші-лерді орналастыратын облыстардың ішінде Ақмола облысына көп квота бөлінген. Сондай-ақ 1999 ж. Алматы облысына мен Алматы, Астана қалалары-на квота бөлінбегендігін көреміз.

2000 ж. арналған көшіп келу квотасы 5000 отбасы болып белгіленген.2000 жылы ең көп квота 200 отбасына Өзбекстаннан келетіндерге бөлінген. Ал облыстар бойынша ең көп Оңтүстік Қазақстан облысына 165 отбасына бөлінген. Квота 2001 жылға да 2000 жылдағыдай Өзбекстаннан келетіндерге көп бөлінген 362 отбасына, сондай-ақ орланасулары да Оңтүстік Қазақстан облысында 180 отбасы. Ал оралмандардың 2002 жылға арналған көшіп келу квотасы 2655 отбасы мөлшерінде белгіленген болса, Қазақстан Республикасы Президентінің 2003 ж. 10 ақпандағы N 1017 Жарлығы бойынша 2003 жылға квота мөлшері 5000 отбасы болған.

2004 ж. ең көп квота 6632 отбасына Өзбекстаннан келетіндерге бөлінген. 2004 ж. облыстар бойынша ең көп квота Оңтүстік Қазақстан, Маңғыстау облыстарына сәйкес 1288 және 1050 отбасына бөлінген. Қазақстан Республика-сы Президентінің 2004 ж. 27 желтоқсандағы № 1508 Жарлығына сәйкес 2005-2007 жылдарға көшіп келу квотасы әрбір жылға жылы 15 000 отбасы мөлшерін-де бөлінген.

2005 ж. ең көп Өзбекстаннан 10885 отбасына квота бөлінген, ал облыстар бойынша 2710 отбасы болып Оңтүстік Қазақстан облысына бөлінген.

2006 ж. да ең көп квота Өзбекстаннан 11129 отбасына бөлінген, ал облыстар бойынша да 2710 отбасы болып Оңтүстік Қазақстан облысына бөлінген. Жыл сайын бөлініп отырған квотадан көріп отырғандай, Өзбекстанннан келетін отандастарымызға квотаның бөлінуі көбірек болып отырған. Қазақстан Республикасы Үкіметінің 2008 ж. 15 ақпандағы № 137 Қаулысымен оралман-дардың 2008 жылға арналған көшіп келу квотасы 15000 бөлып белгіленген. 2008 ж. Маңғыстау облысына бөлінген квота 2180 отбасы болып ең көп бөлін-ген. Республика бойынша Маңғыстау, Оңтүстік Қазақстан, Қарағанды, Қостанай, Павлодар, Алматы, Жамбыл облыстарына ең жоғары квота белгіле-ніп отырғандығын байқаймыз.

Алғашқы жылдары әр жылдарға бөлінген квотаның әртүрлі себептерге, әсіресе экономикалық жағдайларға байланысты толығымен орындалмауы орын алған.  Квота тек 2001 жылы толығымен орындалған. 
Қазақстан Республикасы Еңбек және халықты әлеуметтік қорғау министрлігінің 2007 жылғы 27 қыркүйектегі № 224-ө Бұйрығымен Оралман мәртебесін беру ережесі бекітілді.  Ережеде Оралман мәртебесін беру және оның тіркелуі туралы өтінішті беру тәртібі, оралман мәртебесін беру тәртібі айтылған. Оралман куәлігі қатаң есептіліктегі құжат болып табылады және олардың мәртебесін растау үшін негіз болады. Елімізге келген оралмандардың ең бірінші кезектегі ойландыратын мәселесі квота жайы. 1993 ж. квота 10 мың отбасына бөлінсе, келесі жылдары кеми түсіп, 2001 ж. 600 отбасына ғана бөлінген. Ал 2002 ж. бастап бөлінген квота көбейіп 2005-2007 жж. 15 мың отбасы болса, 2009 ж. 20 мың отбасына бөлінген. Бұдан соңғы жылдары квотаның көптеп бөлінгендігін көреміз.

«Оралмандардың облыстар бойынша орналасуы» деп аталатын екінші тармақшада тәуелсіздік жылдарындағы оралмандардың облыстар бойынша орналасулары жан-жақты қарастырылған. 
Келіп жатқан отандастарымыз жөніндегі мәліметтерді реттеу Қазақстан Республикасы Еңбек және халықты әлеуметтік қорғау министрлігі Көші-қон көмитетіне және аумақтық басқармаларына жүктелген. Басқармалардың негізгі міндеттері мемлекеттік көші-қон саясатын Қазақстан Республикасындағы заңнамаларға сәйкес жүзеге асыру, өңірлердің әлеуметтік-экономикалық жағдайларын ескере отырып бағдармалар әзірлеу, іске асыру. Оралмандарға қатысты барлық мәселелерді үйлестіру, олардың қоныс аударуына, атаулы көмек, әлеуметтік қорғауды қамтамасыз ететін іс-шараларды жүзеге асыру. Оларды қарсы алу, қоныстандыру, заңнамалық түсініктемелер беу, оралман мәртебесін беру. Және оралмандарды уақытша орналастыру орталығына қабылдап, орналастыру, Қазақстан Республикасының азаматтығын қабылдау мәселелеріне бағыт-бағдар беріп, жергілікті атқарушы органдармен бірлесе отырып оларға тегін медициналыөқ көмек көрсету, балаларының мектепке баруын, жоғары оқу орнына дайындық курстарына қабылдауын қамтамасыз ететін тікелей жұмыстар атқарады.

Көші-қон және демография агенттігінің мәліметтері бойынша 1991 мен 2004 жылдың сәуір айының аралығында Қазақстанға оралмандардың 83936 отбасы немесе 322432 адам келген. Олардың 70 % ТМД елдерінен келгендер. Өзбекстаннан 173027 адам, Тәжікстаннан 10705 адам, адам, Түркменстаннан 34948 адам, Ресейден 13570 адам келген.Республика бойынша оралмандардың орналасуы біркелкі емес. Оралмандардың үштен бір бөлігі 30,48 % Оңтүстік Қазақстан, 15, 3 % Маңғыстау, 12, 79 % Алматы облыстарында орналасқан. 

Ертіс Павлодар өңіріне алғашқы оралмандар 1991 ж. көшіп келе бастаған. Олардың басым көпшілігі Монғолиядан келгендер. 1992 жылдың тамызына дейінгі уақыт аралығында облысқа Монғолиядан барлығы 923 отбасы немесе 5011 адам келген. Аймақта тұратын оралмандардың 85-90 пайызын Монғолиядан келген оралмандар құрайды, қалғандары жақын шетелдерден қоныс аударып келгендер. 1992 ж. 10 тамызға дейінгі уақыт аралығында еңбекке жарамды 1588 адамның 1118-і өз мамандықтары бойынша жұмысқа орналастырылған. 2002 ж. 1 миллиард 500 миллион тенге жалпы көшіп-қонға арналып бөлінген. Бірақ оралмандар мәселесіне байланысты бірқатар мәселелер әлі шешімін таппауда.

Оңтүстік Қазақстан облысы Көші-қон және демография агенттігінің мәліметі бойынша 1991-2002 жж. аралығында Оңтүстік Қазақстан облысына көшіп келген оралмандар 17653 жанұя (82563 адам). Тәжікстаннан келген алғашқы оралмандардың көбісі Махтаарал, Шардара, Сарыағаш аудандары мен Шымкент қаласында орналасқан. Шымкент қаласының Самал-2 ықшам ауданында  Тәжікстаннан келген 14 жанұяға үй салуға жер телімдері беріліп, уақытша тұратын вагондармен қамтамасыз етілді. Сарыағаш ауданының көші-қон және демография бөлімі мәліметі бойынша ауданға 1992-2002 жж. аралығында 5133 жанұя (30188 адам) оралмандар келген. Келген оралман-дардың 80 % – ТМД елдерінен болса, 20 % – Иран ислам Республикасынан, Ауғанстаннан, Пәкістаннан, Монғолиядан, Түркиядан, Түркіменстаннан келгендер. Оралмандарды негізінен бір ауылда орналастыруға тырысқан. Ауғанстан, Пәкістанан келгендер негізінен Сарыағаш қаласында, ал «Дастан» аулында Ираннан келген оралмандар орналасқан. 

2003 ж. қаңтар айындағы мәлімет бойынша Қарағанды облысының аумағында қоныстанған оралмандар саны 3736 жанұя (17561 адам). Олардың ішінде 2879 жанұя (14065 адам) Монғолиядан, 822 жанұя (3385 адам) Өзбекстанан, 9 жанұя (38 адам) Қытайдан және 26 жанұя (83 адам) ТДМ-ның басқа елдерінен келгендер. 2004 ж. Қарағанды облысына бөлінген квотаға сәйкес 682 оралман жанұясы қоныстанған, олардың көпшілігі Өзбекстаннан келгендер 532 жанұя, 90 жанұя Монғолиядан келсе, 50 отбасы Қытайдан келгендер, Ресей мен Қырғызстаннан 5 жанұядан келген.  Монғолияның Баян-Өльгий мен Хобды аймақтарынан келген оралмандар негізінен орталықтан алыстау Ақсу-Аюлы, Ақой, Батық, Нұраталды және де басқа ауылды аймақтарда орналасқан. Монғолияның ішкі бөлімдерінен келгендер сиректеу.

Қостанай облысы бойынша Көші-қон жөніндегі комитет басқармасының деректерінде 1991 жылдан 2005 жылға дейінгі кезеңде облысқа 5077 оралман отбасылары немесе 19293 адам келген. Келгендердің жалпы санынан 75,8 % (14630 адам) жақын  шетелдерден және 24,2 % (4663) алыс  шетелдерден келгендер.

Көші-қон және демография агенттігінің мәліметтері бойынша 1991-2006 жж. арасындағы шет елдерден келген оралмандардың жалпы саны 143343 жанұя (565757 адам). 1991-2006 жж. аралығында Өзбекстаннан келген отандастар барлық келген оралмандардың 61,65 % құраған 1991-2006 жж. аралығында келген отандастарымыздың басым көпшілігі 40725 отбасы (138570 адам) Оңтүстік Қазақстан облысында орналасқан. 
1991-2007 жж. аралығындағы ТМД елдерінен келген оралмандардың сандық көрсеткіші 75, 8 пайызды құрап, 24,2 пайыз болған алыс шетелден келген оралмандардан көбірек болып отыр. Көріп отырғандай Өзбекстаннан келген отандастарымыздың үлестік көрсеткіші басым болып 61,3 % құраған. 1991-2007 жж. Монғолиядан келген оралмандардардың  57,36 % Ақмола облысына, 54,8 % Павлодар облысына, 45,0 % Қарағанды облысына орналасқан. Жалпы осы жылдар аралығында келген барлық оралмандардың 13,56 % Монғолиядан келген оралмандар үлесіне тиесілі болған. Қытайдан келген оралмандардың  66,1 % Шығыс Қазақстан облысына, 31,8 % Алматы облысында орналасқан. Осы жылдары келген оралмандардың 8,3 % Қытайдан келген оралмандар құраған. 1991-2007 жылы Ресейден келген оралмандардың көпшілігі Батыс Қазақстан облысына 22,7 %, Астана қаласына 17,3 %, Павлодар облысына 
16,3 % орналасқан. Ресейден келген оралмандар осы жылдары келген оралмандардың 3,9 % құраған. 1991-2007 жж. Өзбекстаннан келген оралмандардың 95 % Қызылорда облысында, 87,3 % Атырау облысында, 85,9 %, Жамбыл облысында, 85,6 % Оңтүстік Қазақстан облысында орналасқан. Өзбекстаннан келген оралмандар барлық келген оралмандардың 61,3 % құраған. Түркіменстаннан келген оралмандардың 52,2 % Маңғыстау облысында орналасқан. Осы жылдары келген оралмандардың 8,3 % Түркіменстаннан келген оралмандар құраған.

Алматы облысы Көші-қон департаментінің мәліметі бойынша 2008 жылдың қорытындысы бойынша 1991-2008 жж. аралығында Алматы облысына алыс және жақын шет мемлекеттерден 107003 адамы бар 31904 оралмандар отбасы көшіп келіп қоныстанған. Оралмандардың көпшілігі Қарасай, Іле, Еңбекші  Қазақ, Жамбыл, Талғар, Ескелді, Көксі, Аксу аудандары және Талдықорған қаласының аумағына шоғырланған. Қандастарымызды қабылдау жағынан Алматы Облысы Оңтүстік Қазақстан облысынан кейін республика көлемінде екінші орында тұр. 
ҚР Еңбек  және әлеуметтік қорғау министрлігінің 2008 ж. оныншы айының бірінші жұлдызындағы мәліметі бойынша оралмандардың ең көп орналасқан жері – Алматы мен Оңтүстік Қазақстан облыстары. Алматы облысында тіркел-ген оралмандар – 30049 жанұя (102023 адам), олардың 48,8 % - ерлер, 51,2 % - әйелдер, жұмысқа қарқынды жастан төмендері – 34,4 %, жұмысқа қарқынды жастағылары – 61.3 %, зейнеткерлер – 4,3 % құрайды.

Ішкі көші-қонның да, сол сияқты сыртқы көші-қонның да негізгі себептері экономикалық, әлеуметтік және психологиялық сипаттағы жағдайлар.

Қазақтардың тарихи отанына оралуы халқымыздың сан жағынан өсуіне әсер етіп, демографиялық жағдайды жақсарта түсуде. Егеменді еліне оралып, азаматы атану, ата-жұрт топырағын түлету, елін көркейту оралмандардың басты арманы. Шетелден этникалық қазақтардың иммиграциясы халық санының артуына және жалпы сандағы байырғы халық үлесінің артуына септігін тигізері анық.   

«Репатриация процесі барысындағы мәселелер мен жетістіктер» деп аталатын үшінші тармақшада репатриация процесің мәселелері мен жетістіктері сараланды.
Еліміздің нарықтық экономикаға көшу жағдайындағы қиыншылықтар  келетін көші-қонға әсерін тигізбей қоймады. Қазақстанның көптеген аумақ-тарындағы қатаң климат жағдайлары, жеке шаруашылық ұйымдастыруда қара-жат тапшылығы, жұмыстың жоқтығынан, оралмандар қалаларға, инфрақұры-лымдары дамыған аудандарға жақын орналасуға тырысуда. Оралмандардың республика ішіндегі де көші-қоны орын ала бастады. Бұл құбылыс оралмандарды тіркеуге  алатын көші-қон органдарының қызметін қиындатты. 
Түркиядан келгендердің кирилл әліпбиін білмеуінен тіл мәселелері алаңда-тады. Сондай-ақ, Қытай, Иран қазақтарының орыс тілін білмеуі, олардың Қазақстан жерінде тез сіңісіп кетуіне кедергі жасайтын себептердің бірі болды. Көші-қон үрдісінің құрамдас бөлігі болып саналатын репатриация үрдісінің ой-дағыдай жүргізілуі қоғамдық-саяси, экономикалық тұрақтылыққа байланысты.

Білім және ғылым министрлігі шетелдегі қазақ диаспорасы өкілдері мен оралмандар үшін Қазақстан Республикасының барлық аймақтарында 15 жоғары оқу орнының жанынан дайындық бөлімдерін ашқан. Шеттегі қазақ жастарының оқып білім алуы отандастарымыздың тарихи отаны – Қазақстанға шақыру ғана емес, оларды рухани, әлеуметтік әрі еңбек айналымына қосуды шешуі тиіс. Шеттегі қазақ балаларын оқуға тарту үшін квотаны 4 пайызға дейін өсіру қажеттігі туындап отыр. 
Этникалық көшіп келушілерді өңірлер бойынша қоныстандыру, өндірістік күштердің аумақтық орналасуы ескерілмей, әркелкі жүргізілуде, қайталама көші-қон да бар. Оралмандардың басым бөлігі еңбек күші артық өңірлерде – Оңтүстік Қазақстан, Маңғыстау, Алматы және Жамбыл облыстарында тұрады, ал солтүстік өңірлер керісінше,  еңбек ресурстарына тапшылықты сезінуде.

Оралмандарды әлеуметтік қолдау жүйесі қосымша жетілдіруді талап етеді. Әлеуметтік төлемдердің негізгі бөлігі тұрғын үймен қолдауға және көші-қон квотасына енгізілген отбасылардың көшуіне бағытталады. Тұрғын үймен қам-тамасыз ету тетігі де бүгінгі күннің талабына сай емес. Соның салдарынан оралман отбасыларының шамамен жартысының тұрғын үйі жоқ. Көші-қон мәселелерін шешумен айналысатын мемлекеттік басқару органдарының іс-қимылдарын үйлестіру және оны ұйымдастырудың кешенді тәсілі дамытуды талап етеді. Жергілікті атқарушы органдардың деректері бойынша еңбек жасындағы көшіп келген отандастарымыздың үштен бірі еңбек қызметімен қамтылмаған. Оралмандар кәсіптік білім алу, балаларды мектепке дейінгі меке-мелерге орналастыруда да қиындықтарға тап болып отыр. Осы айтылған мәсе-лелердің барлығы көші-қон процестерін өңірлердің әлеуметтік-экономикалық даму мүддесінде пайдалану бөлігінде этникалық көші-қонды реттеудің халық-аралық тәжірибесі пайдаланылған жаңа «Нұрлы көш» Бағдарламасының бары-сында шешімін табуы қажет. 

Көші-қон комитетінің Алматы қаласы бойынша департаментінің мәліметі бойынша Алматы қаласында 2 мыңға жуық оралман отбасы тұрады, олардың арасында 14 ғылым докторы, 66 ғылым кандидаты бар. 
2008 ж. елімізге келген оралмандар саны 179524 отбасы немесе 706041 адам болған. Олардың  ішінде ерлер – 46,5 %, әйелдер – 53,5 % болып, келгендердің еліміздің демографиялық ахуалына қосатын үлесінің жоғары болатындығын көрсетіп отыр. 2008 ж. қазан айының басындағы Еңбек және халықты әлеумет-тік қорғау министрлігінің берген мәліметі бойынша барлық келген еңбеккке қарқынды жастан төмендегілердің жалпы саны 287968 адам (40,8 %), ерлер – 134591 адам, әйелдер – 153377 адам, еңбекке қарқынды жастағылардың жалпы саны 386059 адам (54,7 %), ерлер – 179988 адам, әйелдер – 206071 адам, зейнеткер жасындағылар – 32014 адам (4,5 %), ерлері – 13743 адам, әйелдері – 18271 адам. Еңбекке қарқынды жастардың саны басым болып отыр.

Шетелден қоныс аударған отандастарымыз бен олардың отбасы мүшелері-нің елге келу және азаматтық алу рәсімін жеңілдету, олардың жаңа тұрмыс жағдайларына бейімделуіне жағдай жасау, жайғасуға, көлік қызметтері мен жүк тасымалы ақысын төлеуге қоныстандыру аймақтары бойынша сараланған бір-жолғы жәрдемақы төлеу және тағы басқа да әлеуметтік қолдау шаралары жүзеге асырылуда.

2009 ж. өткен Ұлттық санақтың мәліметтері бойынша, елімізде халық саны 16,4 млн. адамға жетті. Бұл тәуелсіз Қазақстандағы алғашқы 1999 ж. өткен халық санағымен салыстырғанда, 1,45 млн адамға көп, яғни халық саны 
9 пайызға өскен. Қазақстанның этникалық қазақтарды тарихи Отанына қайтару саясатын белсенді жүргізуі де халық өсіміне айтарлықтай әсер етті. 1999 жылдан 2008 жылға дейін елімізге 150,9 мың оралман отбасы, яғни 597,2 мың адам көшіп келді, бұл республикадағы жалпы халық өсімінің 41 пайызын құрайды. Оралмандардың келуі әлі де жалғасын табуда. 2009 ж. квота 15 мың отбасына бөлінсе, 2010 ж. 20 мыңға көбейтіліп отыр. Сыртқы көші-қон саласында қашан да этникалық көші-қонның маңызы басым болуда. 

Тәуелсіздің жылдарындағы репатриация үрдісінің зор жетістігі атамекенге ресми мәліметтер бойынша 706041 отандастарымыз оралған болса, ал өз беттерімен көшіп келіп тіркелмегендер мен олардың өсімдерімен қосқанда 
1 млн. отандастарымыздың оралуы болып отыр.

Қорытындыда зерттеудің негізгі тұжырымдамалары берілген. Қазақ ел болып қалыптасқалы басынан небір қасіреттер өткен. Бірақ соның ішіндегі қазақ елін тарихи аренадан жойып жіберуге ұмтылған, Кеңес үкіметінің отаршылдық саясаты заманы. Нақтылап айтсақ, отыз жыл ойран болған 1916-1945 жж. арасында қазақтар өз ата-мекенінен бірнеше дүркін үдере көшуге мәжбүр болған. Репатриация процесі осы үдере көшкен қазақ халқының оның ұрпақтарының тарихи Отанына оралуы. 1930 жылғы келгендерде "Отаным" деген сезімнен гөрі, бала-шағасын, жанын сақтап қалу ойы басымырақ болған. Себебі, Голощекин саясатының озбырлығынан қашқан ел, жол жағдайының немесе көшіп-қонудың шыдамсыз ауыр тіршіліктеріне шыдамай, өз еліне қайтадан келуге мәжбүр болған. Сонымен қатар, Ресей мен Қытайдың келісімімен Қытай шенеуніктері казактарды күшпен қайтарып отырған. Ашаршылық пен індет, әділетсіздік пен қатігездік билеуінде болған қазақ елінің өз ата-жұртына қайта оралуға ниеттері аса болмаған. 1950-1960 жж. Репатриа-ция процесі екі жақ келісімімен бейбіт түрде болған, әрі қазақтардың тарихи Отанына жаппай қоныс аударған, көшіп-қонудың жарқын кезеңі. 

Тәуелсіз Қазақстандағы репатриация үрдісінің аса бөліп айтатын ерекшелік-тері – біріншіден еліміздегі демографиялық олқылықты қалпына келтіретін этникалық қазақтардың өз тарихи отанына оралуын Қазақстан Республика-сының көші-қон саясатының негізгі басымдылықтарының бірі деп саналуы; екіншіден қалыптасқан репатриация механизмін орнату, көші-қон шараларын қамтамасыз ететін мемлекеттік қордың болуы, жеңілдіктер мен компенсация-лардың бөлінуі, үшіншіден, репатриация барысындағы барлық шығындарды төлейтін және жартылай қазақстандық қоғамға бейімделу шығындарын көтере-тін жыл сайын белгіленетін репатриация квотасы, төртіншіден, мемлекеттік өкілетті органдары көші-қон және демография Агенттігі, қазіргі кезде Еңбек және халықты әлеуметтік қорғау Министрлігі жанындағы көші-қон комитетінің құрылуы, бесіншіден шетелдерде тұратын отандастарымыздың істері жөніндегі ҚР Үкіметінің қарамағындағы ақпараттық-консультативтік Комиссияның құры-луы, алтыншыдан мемлекеттік емес мекеме Дүниежүзі қазақтарының қауым-дастығының құрылуы және оның қазақ диаспорасымен жұмыста бағдар беріп отыратын президиумының болуы, жетіншіден оралмандарға, қазақ диаспора-сына жеке мемлекет тарапынан қолдау көрсетіп, әлеуметтік жәрдем көрсету. Көші-қон мәселелерінде этностық қазақтардың тарихи отанына оралуының орны ерекше. Өйткені Қазақстандағы демографиялық ахуалды жақсартып, халқымыздың санын көбейтуге үлес қосатын – осы оралмандар көші.

1990 жж. репатриация ерекшелігі оның еңбек шартынан бастау алғандығы болды. Тәуелсіздік жылдары Монғолиядан келген отандастарымыз репатриация процесіне жол ашты. Бұл процесті Қытай Халық Республикасы, Түркия, Иран, Ауғанстан, кейінірек Тәжікстан, Ресей, Өзбекстан, Түркменстандағы отандас-тарымыз жалғастырды. Ең басты ерекшелік тәуелсіз Қазақстандағы репатриа-ция процесі әр түрлі тарихи құбылыстарға байланысты шетелдерде өмір сүріп жатқан отандастарымыздың атамекенге оралу армандарының орындалуы өз еріктерімен ұлтжандылық сезіммен болып жатқан құбылыс. 1990 жж. бас кезінде негізінен алыс шетелден келгендер басым болды. Билік органдары ең алдымен қауіп-қатерлі соғыс зардаптарын шеккен Иран Ислам Республикасын-дағы отандастарды көшіруге амалдарын жасаған. 1991-1993 жж. Монғолиядан оралғандар басымырақ болған. Бірақ еліміздегі жекешелендіру саясатының басталуы салдарынан келгендердің көпшілігінің бұл жағдайлардан тыс қалып, экономикалық ауыртпалықтарға байланысты кері көшулер де орын алған. 1993 жж. бастап көшіп-келі квотасы бөлініп, 1997 ж. «Халықтың көшіп-қону туралы» Заңының қабылдануы отандастарымыздың көшіп келулерін жандан-тып көшіп-келудің жаңа толқыны орын алды. Келгендер еліміздің оңтүстік аймақтарына орналасуға тырысқан.

2000 жж. басында жақын шетелден келушілер легі көбірек болды. Әсіресе көрші елдердегі экологиялық апатты аудандардан өз бетімен келгендер көп болған. Келгендер ауа-райы қолайлы, бірақ жұмыс орындары аз оңтүстік аймақтарға орналасуда. Өзбекстанға квотаның көп бөлінуіне қарамастан, квотадан тыс келушілер легі өсуде. Квотадан тыс келген оралмандарға да алғашқы кезде көрсетілетін бір реттік әлеуметтік көмек көрсетілу қажеттігі, олардың қазақстандық ортаға бейімделілулерін жеңілдетер еді. Сондай-ақ қазақтар жиі орналасқан сырт жерлерге барып, көші-қон жұмыстарын алдын ала дайындайтын, ұйымдастыратын шағын мемлекеттік ұйымдар ашылса. Бүгінде шетелден келген этностық қазақтардың ең көп қиындық көрсеткен мәселесі – тұрақты тіркеу. Тұрақты тіркеуі жоқ адам оралман куәлігін ала алмайды, яғни жұмысқа да орналаса алмайды. Бұл алыстағы отандастарымыз-дың атажұртқа келуіне үлкен кедергі болып отыр. Осындай олқылықтардың шешім табуы шетелдегі отандастарымыздың атажұртқа көптеп келуіне бұрынғыдан да кең жол ашар еді.

НУРУМБЕТОВА КЕНЖЕКУЛЬ КАЛДЫБЕКОВНА

Проблемы и перспективы репатриации в суверенном Казахстане: исторический аспект (1991-2008 гг.)

Актуальность темы исследования. С исторического момента приобрете-ния независимости Республика Казахстан начала важные этнополитические мероприятия, основным приоритетом которых стал процесс репатриации казахов.

Диссертационная работа посвящена проблемам репатриации в суверенном Казахстане, так как данный процесс влияет на культурно-историческое, социальное, политическое, демографическое развитие страны, а также и на ее национальную безопасность.

Возвращение соотечественников на историческую родину началось по инициативе Президента РК Н.А. Назарбаева. В начале 1990-х гг. только три государства в мире проводили репатриационные мероприятия, это Израиль, Германия и Казахстан. В настоящий момент только Казахстан и Израиль продолжают репатриацию соотечественников, а Германия уже их не проводит. 
Закон «Об иммиграции», принятый 26 июня 1992 г., стал одним из первых правовых актов, регулирующих юридическое положение соотечественников, возвращающихся на историческую родину.

В 1997 г. был принят закон «О миграции населения», в котором впервые была дано определение «оралман». В 2003 г. после внесения изменений и дополнений в Закон «О миграции населения», согласно 1-статье, оралман – это иностранный гражданин казахской национальности, без гражданства прибывший на постоянное местожительство в Республику Казахстан.

Как известно, репатриация стабилизирует демографическую ситуацию и изменяет этнический баланс, восполняя миграционные потери и этнодемогра-фические диспропорции прошлых десятилетий, а также способствует восста-новлению исторической справедливости части народа, проживавшего за преде-лами нашего госудпрства. Кроме того, некотоорые оралманы имеют большой опыт адаптации и выживания в условиях инонациональной среды и рыночных отношений, и могут внести вклад в модернизацию экономического развития Казахстана. Казахи зарубежья являются носителями знаний самобытной казахской культуры и языка, что является существенным вкладом в духовное развитие народа. Репатриация зачастую преподносится как составная часть национальной идеи. Исследование процесса репатриации, которая направлена на решение этих проблем будет всегда значимой и важной.

Цель и задачи исследования. Целью данной диссертации является комплексное изучение процесса репатриации в Республике Казахстан в 1991-2008 гг. Для достижения цели были поставлены следующие конкретные задачи:

· определить особенности процесса репатриации в советский период; 

· проанализировать значение Всемирного Курултая казахов и его роли в процессе и формировании правовых основ репатриации; 

· рассмотреть ход процесса репатриации в современном Казахстане;

· исследовать основы социально-экономическое положение оралман;

· определить расселение оралманов по областям Казахстана;

· показать особенности и достижения процесса репатриации в РК и его влияние на социально-экономические процессы. 

Научная новизна исследования. 

Исследуя процесс репатриации в современном Казахстане, были достигнуты следующие конкретные научные выводы и результаты:

· Проанализированы ход и особенности репатриации советского периода по архивным материалам.
·  Включены в научный оборот новые архивные данные, выявленные в Архиве Президента РК, ЦГА РК и ГААО.
· Показаны ход и особенности процесса репатриации в 1990-х гг.
· Проанализированы особенности процесса репатриации 2000-х гг.
· Систематически проанализированы данные о расселений оралманов по областям.
· На основе сопоставительного анализа рассмотрены особенности репатриации и ее влияние на социально-экономические процессы.

Положения, выносимые на защиту: 
 – Миграционные процессы были под строгим контролем государственных органов, так как всегда затрогивались интересы соседних стран. Репатриантам оказывалась посильная помощь в расселении в советский период.

– Основанная во время проведения Первого Всемирного Курултая Всемирная Ассоциация казахов, расширяя культурные, духовные связи с казахами, проживающими за рубежом, оказывает влияние на сохранение казахской самобытной культуры и в соответствии с принятыми законами помогает в возвращении соотечественников на историческую родину.
· Правильное расселение репатриантов и умелое использование национальных традиции и знание языка принесли много положительного. Однако существуют и негатианые моменты.
– Увеличение квоты и количества возвращающихся соотечественников приумножит численность казахского населения

· Будущее развитие Казахстана и увеличение безопасности в какой-то степени зависит и от возвращающихся казахов.

Структура диссертации. Диссертационная работа состоит из введения, списка сокращенных слов, двух разделов, заключения, списка использованных источников и литературы.

General characteristic of the thesis. The thesis is devoted to historical and contemporary issues concerning to repatriation in Kazakhstan. Returning of compatriots to the historical native land both the process and politics towards them were initiated by the President of the Republic of Kazakhstan H.E. Mr. Nursultan Nazarbayev.

The timely question of research.  Since the Republic of Kazakhstan gained its independence, the process of repatriation of ethnic Kazakhs was the main priority in significant ethno-political measures. The thesis is devoted to repatriation problems in sovereign Kazakhstan which has huge influence on cultural-historical, social, political, demographic development and security of the country.

At the beginning of 1990s only three states in the World – Israel, Germany and Kazakhstan – spent repatriation’s actions. At that moment only Kazakhstan and Israel continue repatriation of compatriots, and Germany any more doesn't spend them. 

The Law «About Immigration», accepted on 26th June 1992 became one of the first legal certificates for regulating a legal status of compatriots on the historical native land.

In 1997 the Law “About Migration of Population” has been approved in which a definition Oralman was given for the first time. In 2003 in modified and additional Law “About Migration of Population”, the definition  Oralman was changed, such as:  “Oralman – the foreign citizen of the Kazakh nationality, without citizenship arrived on a permanent residence in РК the Republic of Kazakhstan.

Repatriation stabilizes a demographic situation and changes an ethnic balance, filling of migratory losses and ethno-demographic disproportions of last decades; promotes restoration of historical justice. Also Oralmans have a wide experience on adaptation and survival in conditions untraditional environment and market economy, which could be a good affect of modernization of Kazakhstan’s economy. The Kazakhs living abroad are carriers of some knowledge of original Kazakh culture and language that is the essential contribution to spiritual development of the people. Repatriation is frequently presented as a component of a National idea. Research of process of repatriation which will be always directed on the decision of these problems, is significant for both sides.

The purpose and goals of the thesis. The main purpose of research is complex studying of process of repatriation in the Republic of Kazakhstan in 1991-2008. For achievement of the purpose have been put the following particular goals, such as:

- to define features of process of repatriation during the Soviet period; 

- to analyze the value of the World Kurultai of Kazakhs and its role in repat-riation’s process and creation of lawful bases of it; 

- to consider a course of process of repatriation in contemporary Kazakhstan;

- to examine bases of the Oralman’s economic and social situation;

- to define resettling of Oralmans by regions and oblasts;

- to show features and achievements of process of repatriation in the Republic of Kazakhstan and its influence on social and economic processes.

Methodological and theoretical background of the thesis comprised of conceptual ideas of contemporary thinkers, as well as theories and approaches developed by international and Kazakhstani organizations and scholars. As far as scientific methods are concerned, the following methods were used for obtaining objective results: systemic, comparative, factual and content-analyses.          

The Scientific novelty of the thesis based on the broad interconnection between theoretical and practical issues relating to repatriation process in modern Kazakhstan. Following concrete scientific conclusions and results have been reached, such as:
– On the base of new archival materials, a course and features of repatriation during the Soviet period were analysed;

– New documentary records found in the Archive of President the Republic of Kazakhstan, the Central State Archive of the Republic of Kazakhstan, the State Archive of Almaty oblast are included in a scientific circle;

– The specifics of repatriation in 1990s are shown at the thesis;

– Features of repatriation in 2000s are analysed also;

– The regular analysis of distribution of Oralman by oblasts of Kazakhstan is given at the thesis;

– Features of repatriation are considered on the base of the comparative analysis; influence of repatriation on social and economic processes is shown.

The main issues submitted for the defense of the thesis are the follows: 

1. Migratory processes were under firm control of the state institutions.  Interests of close located countries have been infringed. There was a feasible help to repatriates in their moving to Kazakhstan.

2. Created within the First World Kurultai of Kazakhs the World Association of Kazakhs expanding cultural and spiritual communications with Kazakhs living abroad influences to preservation of the Kazakh original culture and according to the accepted laws helps to returning of compatriots to the historical native land;

3. Correct resettlement of repatriates and skilful using their national traditions and knowledge of language has brought a lot of the positive.

4. The increase in a quota for returning compatriots will increase number of the Kazakh population;

5. The future development of Kazakhstan and its security in some cases could be depending on coming back Kazakhs.

The structure of the thesis consists of the list of definitions, reductions and abbreviations, the introduction, two chapters, the conclusion, the list of used sources and literature. 

